Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitziber Sarasola Jaca andreak aurkeztutako galdera, Osasuna futbol taldea babesteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Aitziber Sarasola Jacak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan.

Azken hilabeteotan, Nafarroan inoiz egindako aurrekontu-murrizketa handienak egiten ari da Nafarroako Gobernua ongizatearen estatuari, osasunari, hezkuntzari eta gizarte politikei dagokienez.

Herritarren eskubiderik oinarrizkoenak urritzen dituzten murrizketen agertoki honetan behar-beharrezkoa da helburuak etengabe lehenestea, diru publikoaren banaketa bidezkoa izan dadin.

Arlo horretako jarduketak koherentziaz blaitu behar dira, eta ezin dira egon propaganda-helburuen mende edo epe laburrean gertatzen diren iritzi eta irizpide aldaketa muturrekoen mende .

1.- Nafarroako Gobernuak Club Atlético Osasunarentzako 1,4 milioi euroko laguntza mantenduko al du?

2.- Hala baldin bada, zeri zor zaio irizpidea errotik aldatzea, jendaurrean kontrakoa iragarri eta egun gutxitara?

Iruñean, 2012ko uztailaren 31n

Foru parlamentaria: Aitziber Sarasola Jaca

